
SEGURIDADE
EXPTE: 122350/210

 INFORME-PROPOSTA

I

O Real Decreto 970/2020 de 10 de novembro de modificación do Regulamento Xeral
de  Circulación  (R.D.  1428/2003)  da  unha  nova  redacción,  en  canto  aquí  importa,  ós  límites
xenéricos máximos da velocidade en vías urbanas e travesías, establecido ata agora e de maneira
ininterrompida en 50 quilómetros por hora.

II

Na parte expositiva do Real Decreto identifícanse como causas inmediatas da nova
redacción  do artigo  50  do Regulamento  Xeral  de  Circulación  a  redución  da  siniestralidade  no
ámbito da mobilidade urbana,  onde nos últimos anos teñen gañado protagonismo o peón,  e  as
motocicletas,  bicicletas  e  vehículos  de  mobilidade  persoal  (comunmente  identificados  como
usuarios vulnerables) fronte ao vehículo a motor.

III

Identificada explicitamente como causa primeira,  compatible  coas  necesidades da
mobilidade urbana, o Real Decreto identifica a continuación un segundo obxectivo de non menor
rango: a redución do impacto negativo do vehículo a motor na calidade do aire das cidades.

IV

Cinguindo o interese nas vías urbanas de titularidade do concello de Vigo, o novo art.
50 do Regulamento Xeral de Circulación dispón

Artículo 50 Límites de velocidad en vías urbanas y travesías 
1. El límite genérico de velocidad en vías urbanas será de:

a) 20 km/h en vías que dispongan de plataforma única de calzada y acera.
b) 30 km/h en vías de un único carril por sentido de circulación.
c) 50 km/h en vías de dos o más carriles por sentido de circulación.

A estos efectos, los carriles reservados para la circulación de determinados usuarios
o uso exclusivo de transporte público no serán contabilizados.

2. Las velocidades genéricas establecidas podrán ser rebajadas previa señalización
específica, por la Autoridad municipal.

3.  Excepcionalmente, la Autoridad Municipal podrá aumentar la velocidad en vías
de  un  único  carril  por  sentido  hasta  una  velocidad  máxima  de  50  km/h,  previa  señalización
específica.

4.  En las vías  urbanas a las  que se refiere el  apartado 1 c)  y  en travesías,  los

vehículos que transporten mercancías peligrosas circularán como máximo a 40 km/h.

5.  El límite genérico de velocidad en travesías es de 50 km/h para todo tipo de
vehículos. Este límite podrá ser rebajado por acuerdo de la Autoridad Municipal con el titular de
la vía, previa señalización especifica.

V

Iniciado hai máis dunha década, o proceso de transformación urbana comunmente
identificado como humanizacións de rúas e demais espazos públicos levado a cabo polo concello,
recuperando espazo para o peón e demais usuarios vulnerables sobre o vehículo a motor, implica á
hora de aplicar os novos límites de velocidade un cumprimento adiantado, como pon de manifesto a
relación do anexo I, que contén os límites de velocidade actuais das 108 rúas ás que afecta o novo
artigo 50 do Regulamento Xeral de Circulación.

VI

No anexo II se indican os novos límites xenéricos que corresponderían ás citadas
rúas a partir da entrada en vigor do novo art. 50, o 11 de maio de 2021.

VII

Por fin, no anexo III contéñense os límites de velocidade propostos para ditas rúas,
en canto o novo artigo 50 do Regulamento Xeral de Tráfico contempla a potestade dos concellos de
incrementar ou diminuír os límites xenéricos nel establecidos; no primeiro caso para toda clase de
vías; no segundo, para vías dun único carril por sentido, ata os 50 km/h.

VIII

Os novos límites propostos, no seu caso confirmados, implican unha consideración
técnica de primeira orde profundamente respectuosa cos obxectivos de incremento da seguridade
viaria e sostenibilidade medioambiental.

En efecto, a velocidade da vía garda sempre unha relación directa coa capacidade da
mesma na trama urbana, polo que respecto das vías en que se manteñen os límites máximos (50-70
km/h) ou superiores ao novo xenérico de 30 km/h, prevalece o seu carácter estruturante sen perder
de vista que o efectivo control deses límites tamén se alcanza mediante a centralización programada
da rede semafórica.

IX

Consideracións  técnicas  non  desautorizadas  pola  estadística  de  siniestralidade
aconsellan, pois, aprobar os novos límites de velocidade para as vías que se relacionan no anexo III,
con vistas á entrada en vigor do novo artigo 50 do Regulamento Xeral de Circulación o 11 de maio
de 2021.

X

A competencia para establecer os novos límites de velocidade corresponde á Terceira
Tenente de Alcalde e Concelleira das Áreas de Economía, Empresa e Seguridade -Art. 124.4 ñ) da
Lei 7/85 de Bases do Réxime Local; art. 7 a) do Texto Refundido da Lei de Tráfico, RDL 6/2015;
Resolución do Alcalde de 16/04/21-.

XI

En mérito de canto antecede, en uso das atribucións que legalmente me corresponden
veño en elevar á Terceira Tenente de Alcalde e Concelleira das Áreas de Economía, Empresa e
Seguridade a seguinte proposta de 

ACORDO

1º.- En aplicación do disposto no art. 50 do Regulamento Xeral de Circulación, na
súa redacción dada polo  Real Decreto 970/2020 de 10 de novembro, establezo que a partir do 11 de
maio de 2021 os límites de velocidade das rúas de titularidade municipal relacionadas no anexo III
serán os establecidos en cada caso no mesmo.

2º.- Os expresados límites de velocidade serán sinalizados polos servizos técnicos
municipais na forma regulamentariamente establecida.

3º.- Dese conta do presente Decreto á Xefatura da Área de Seguridade e á Xefatura
da Policía Local.

Vigo, data e sinatura dixital

O Xefe da Área de Seguridade

Antonio Vivero Mijares

DECRETO

Visto o informe-proposta do Xefe da Área de Seguridade do día da data.

En mérito das consideracións de feito e de dereito que no mesmo se conteñen,

En uso das atribucións que legalmente me corresponden segundo a Resolución do
Alcalde de 16/04/21.

RESOLVO

1º.- Prestar a miña plena conformidade á mesma.

2º.-  Autorizar  e  aprobar  a  citada  proposta,  ordenando  o  seu  cumprimento  polos
servizos municipais en canto a efectiva posta en funcionamento da sinalización dos novos límites de
velocidade con efectos do 11/05/2021.

Vigo, data e sinatura dixital.

A Terceira Tenente de Alcalde e Concelleira de Seguridade

Elena Espinosa Mangana

Expediente 122350/210 CSV: 25E8DB-35DC5D-81C6BH-F23XKJ-V3T92Q-EH
Pode validar e/ou obter copia electrónica do documento utilizando o código QR da esquerda ou o código de
verificación na dirección  http://www.vigo.org/csv

